CUSSEGL GROND
Sessiun da zercladur 2024 2024-87

Incumbensa Beeli concernent la surpigliada da la cuvrida finanziala insuffizienta en il sectur d'ospital ambulant

Tant en il chantun Grischun sco er en il rest da la Svizra exista ina cuvrida finanziala insuffizienta en il sectur d'ospital ambulant.
Cun la valur dals puncts da taxa che vala oz e ch'é fitg bassa ed importa 0.83 francs en il chantun Grischun, na pon las prestaziuns
ambulantas en ils ospitals betg vegnir furnidas en moda ch'ellas cuvran ils custs.

En il sectur d'ospital ambulant existan largias da finanziaziun per las prestaziuns, che resultan tras la tariffa LAMal che na cuvra
betg ils custs. Questas largias da finanziaziun vegnan acceptadas per part conscientamain e per part inconscientamain dal
legislatur. 1ls ospitals ston furnir las prestaziuns, malgra che tscherts custs n'én betg cuvrids. Tras ils assicuraders da malsauns
én las prestaziuns numnadamain garantidas mo insuffizientamain u n'én insumma betg garantidas.

Per mantegnair in provediment d'auta qualitad duess er il chantun Grischun procurar, che questas prestaziuns vegnian furnidas
vinavant, perquai ch'ellas én raschunaivlas e necessarias.

La tariffaziun insuffizienta po vegnir mitigiada mo sur prestaziuns d'utilitad publica (PUP). Il chantun Grischun n'enconuscha
nagina finanziaziun PUP explicita da las prestaziuns da basa ambulantas fixas ordaifer il servetsch da salvament e d'urgenza.
Quai cuntrari ad auters chantuns sco p.ex. Argovia, Berna, Lucerna e Turgovia. Sut I'aspect da la premissa «ambulant avant
staziunar» na po il tractament negligi da las prestaziuns da basa ambulantas fixas betg pli vegnir giustifitgd. Cun ina finanziaziun
PUP correspundenta pudess vegnir sustegni il transferiment en il sectur ambulant en singuls secturs, perquai che las prestaziuns
pon vegnir furnidas en moda ch'ellas cuvran ils custs respectivamain cun in grad da garanzia sumegliant a quel dal sectur
staziunar.

Nus proponin perquai da cumpensar la cuvrida finanziala insuffizienta en il sectur d'ospital ambulant sco custs betg cuvrids da
las prestaziuns da basa ambulantas fixas sur las PUP. Uschespert che la valur dals puncts da taxa che vala 0z vegn auzada e
daventa efficazia u uschespert ch'i vegn introduci in sistem tariffar nov per il sectur ambulant (Tardoc u pauschalas), sto la
situaziun vegnir valitada da nov.

